
"ՀՀ 10/02/11թ. N 168-Ն որոշման մեջ փոփոխություններ և լրացումներ կատարելու մասին" ՀՀ կառավարության որոշման նախագծի երաբերյալ շահագրգիռ մարմիններից ստացված կարծիքների
	N
	Մարմինը
	Առաջարկության բովանդակությունը
	Եզրակացությունը 

	
	ՀՀ Նախագահի աշխատակազմ
	Նախագծի 91.1-րդ կետի 2-րդ ենթակետի "ա" պարբերությամբ սահմանվում է, որ մարմնի ղեկավարը հաստատում է կենտրոնացված կարգով ձեռքբերվող ապրանքների տեխնիկական բնութագիրը, մատակարարման պայմանները և ժամկետները` դրանք նախապես համաձայնեցնելով այն 5 պետական կառավարման մարմինների հետ, որոնց կարիքների համար տվյալ գնման առարկայի ձեռքբերումը գնման ընթացակարգը հայտարարվելու տարվա համար հաստատված գնումների պլանի համաձայն ունեն համեմատաբար մեծ տեսակարար կշիռ: Այստեղ համապատասխան ընթացակարգ նախատեսված չէ այն դեպքի համար, երբ մարմինը չի ընդգրկվում նշված 5 պետական կառավարման մարմինների ցանկում և տվյալ մարմնի կարիքների համար անհրաժեշտություն է առաջացել ձեռք բերել այնպիսի ապրանքներ և ծառայություններ, որոնց տեխնիկական բնութագիրը կամ մատակարարման պայմաններն ու ժամկետները չեն համապատասխանում հաստատված պայմաններին
	Նախագծի հավելվածով հաստատվող ցանկում ներառվել են միայն այնպիսի ապրանքներ և ծառայություններ, որոնք ունեն միանման բնութագրեր և դրանք բոլոր պատվիրատուների մոտ հնարավորինս միասնական են: Կենտրոնացված կարգով գնումներ կատարելու դեպքում պատվիրատուն պետք է հաստատի գնման բնութագրեր և եթե դրանք կհամապատասխանեն գլխավոր պայմանագրով սահմանված բնյութագրերի հետ, ապա գնումը կիրականացվի նախագծով սահմանված ընթացակարգով: Հակառակ դեպքում այդ գնման գործընթացը կկազմակերպվի պատվիրատուի կողմից` օրենքով սահմանված այլ գնման ընթացակարգերով


	
	
	Նախագծի 91.1-րդ կետի 4-րդ ենթակետի "գ" պարբերությամբ մասով սահմանվում է, որ հրավերի տեքստը հաստատելիս գնահատող հանձնաժողովը պայմանագրի նախագծում պետք է նախատեսի մեկ միավորի առավելագույն գնի և դրա փոփոխության հնարավորության պայմանները` պայմանավորված տվյալ գլխավոր պայմանագրի շրջանակներում կատարվող գնումների ծավալի և ապրանքների մատակարարման ու ծառայությունների մատուցման պայմանների փոփոխությամբ, որտեղ սահմանված չէ գնահատման կարգը
	Պարբերությունը հանվել է նախագծից 


	2
	ՀՀ վերահսկիչ պալատ
	Առաջարկում եմ կենտրոնացված կարգով գնման ենթակա ապրանքների  և ծառայությունների ցանկում ավելացնել հետևյալ ապրանքները` տոներ, տոներ լազերային տպիչի, տոներային քարթրիջներ, սոսինձ, սեղմակ, թմբուկ, գրասենյակային մեքենաների թմբկագլաններ, կարիչ, կարիչի մետաղական կապեր, ստեղնաշար, ծրար, համակարգչային մկնիկ, սնուցման բլոկ, սնուցման մարտկոց, համակարգչի հիշողությունը մեծացնող սարք
	Նախագիծը խմբագրվել է, նախատեսելով, որ կենտրոնացված կարգով կատարվող գնումների ցուցակը հաստատվելու է ՀՀ ֆինանսների նախարարության կողմից: Այս կապակցությամբ հայտնում ենք, որ ներկայացված առաջարկությունը ընդունելի է մասնակի` նշված ցուցակում կներառվեն սոսինձը, կարիչի մետաղական կապերը և ծրարը, իսկ կարիչը և սեղմակը արդեն իսկ ներառված էին նախագծի նախնական տարբերակ հավելվածի համապատասխանաբար 35-րդ և 44-րդ կետերով, հետևաբար դրանք նույնպես կներառվեն հիշյալ ցուցակում

	3
	ՀՀ արտակարգ իրավիճակների նախարարություն
	Նախագծի վերնագիրը շարադրել հետևյալ խմբագրությամբ. "Պետության կարիքների համար կենտրոնացված կարգով ձեռք բերվող ապրանքների ու ծառայությունների ցանկը հաստատելու հաստատելու և ՀՀ կառավարության 10/02/11թ. N 168-Ն որոշման մեջ փոփոխություններ և լրացումներ կատարելու մասին" 
	Նախագիծը խմբագրվել է, նախատեսելով, որ կենտրոնացված կարգով կատարվող գնումների ցուցակը հաստատվելու է ՀՀ ֆինանսների նախարարության կողմից

	
	
	Նախագծի նախաբանում "70-րդ հոդվածի 3-րդ մասով" բառերը փոխարինել "70-րդ հոդվածով" բառերով
	Ընդունվել է

	
	
	Նախագծի հավելվածի վերնագիրը համապատասխանեցնել նախագծի 2-րդ կետի բովանդակությանը` համաձայն "Իրավական ակտերի մասին" ՀՀ օրենքի 36-րդ հոդվածի 4-րդ կետի
	Նախագիծը խմբագրվել է, նախատեսելով, որ կենտրոնացված կարգով կատարվող գնումների ցուցակը հաստատվելու է ՀՀ ֆինանսների նախարարության կողմից

	
	
	Նախագծի 2-րդ կետի 4-րդ ենթակետում "Հավելվածը լրացնել նոր 91.1 կետով." բառերը փոխարինել "Հավելվածը լրացնել նոր XIV1. գլխով՝ հետևյալ բովանդակությամբ" բառերով
	Ընդունվել է

	4
	ՀՀ աշխատանքի և սոցիալական հարցերի նախարարություն
	Հիմք ընդունելով "Իրավական ակտերի մասին" ՀՀ օրենքի  70-րդ հոդվածի կանոնակարգումները, առաջարկվում է Նախագծի նախաբանում "70-րդ հոդվածի 3-րդ մասով" բառերը փոխարինել "70-րդ հոդվածով» բառերով, քանի որ նախագծում նախատեսվում է և լրացումներ, և փոփոխություններ"
	Ընդունվել է

	
	
	Հիմք ընդունելով "Իրավական ակտերի մասին" ՀՀ օրենքի  70-րդ հոդվածի 3-րդ մասի պահանջները և հաշվի առնելով ՀՀ կառավարության 10/02/11թ. N 168-Ն որոշման նախաբանի կառուցվածքը, առաջարկվում է Նախագծի 1-ին կետը խմբագրել հետևյալ բովանդակությամբ. «1. ՀՀ կառավարության 10/02/11թ. 2011 թվականի փետրվարի 10-ի «Գնումների գործընթացի կազմակերպման մասին» N 168-Ն որոշման նախաբանում ավելացնել նոր՝ 1.2 կետ հետևյալ բովանդակությամբ. «1.2. Հաստատել պետության կարիքների համար կենտրոնացված կարգով ձեռք բերվող ապրանքների ու ծառայությունների ցանկը` համաձայն N 4 հավելվածի:»
	Նախագիծը խմբագրվել է, նախատեսելով, որ կենտրոնացված կարգով կատարվող գնումների ցուցակը հաստատվելու է ՀՀ ֆինանսների նախարարության կողմից

	
	
	Առաջարկվում է Նախագծի 1-ին կետի 4-րդ ենթակետում "Հավելվածը լրացնել նոր 91.1 կետով" բառերը փոխարինել "Հավելվածը լրացնել նոր XIV1 բաժնով" բառերով
	Ընդունվել է

	
	
	Նախագծի 1-ին կետով հաստատված՝ կենտրոնացված կարգով գնման ենթակա ապրանքների ցանկում, առաջարկում ենք ավելացնել ՀՀ աշխատանքի և սոցիալական հարցերի նախարարության համակարգի ՊՈԱԿ-ների կարիքների համար գնման ենթակա սննդամթերքի, դեղորայքի, սանիտարահիգենիկ պարագաների, մաքրիչ նյութերի և փափուկ գույքի ամբողջ տեսականին (ցանկը կցվում է):

ՊՈԱԿ-ների կարիքների համար սննդամթերքի գնման գործընթացի տարանջատումն երկու տարբեր ընթացակարգերի կառաջացնի խոչընդոտներ շահառուների բնականոն խնամքի կազմակերպման գործընթացում:

Հարկ է նշել, որ ՊՈԱԿ-ներում շուրջօրյա և ցերեկային խնամք են ստանում 0-18 տարեկան երեխաներ և 18 տարին լրացած անձիք, որոնց մեջ ներառված են անկողնային հիվանդներ, հաշմանդամներ և խնամքի այլ տեսակի կարիք ունեցող անձիք:

Խնամվողների կարիքների համար գնման ենթակա ապրանքների տեխնիկական բնութագրերի, մատակարարման ժամկետների հետ կապված կան որոշակի առանձնահատկություններ, մասնավորապես՝ հաշվի առնելով խնամվողների առողջական վիճակը, տարիքային առանձնահատկությունները և ծախսարդյունավետությունը՝ անհրաժեշտ է հստակ բնութագրել գնման ենթակա ապրանքների տեխնիկական բնութագրերը, անհրաժեշտություն կա նաև գնելու միևնույն անվանմամբ ապրանքներ տարբերվող բնութագրերով:

Միաժամանակ, խնամվողների ժամանակավոր բացակայություններով պայմանավորված տարբեր ժամանակահատվածներում խնամվողների փաստացի թվաքանակը նախատեսվածից տարբեր է լինում և հստակ հնարավոր չի կանխատեսել գնման ենթակա ապրանքների քանակները /գնման ժամանակացույցը/, վերջին տարիներին իրականացված ընթացակարգի հրավերներում նախատեսվել էր դրույթ, որ մատակարարումներն իրականացնել պատվիրատուի կողմից ներկայացված հայտերի հիման վրա, որը մերժվել է Գնումների աջակցման կենտրոնի կողմից, առանց խնդրի լուծման առաջարկ ներկայացնելու:
	Նախագիծը խմբագրվել է, նախատեսելով, որ կենտրոնացված կարգով կատարվող գնումների ցուցակը հաստատվելու է ՀՀ ֆինանսների նախարարության կողմից: Այս կապակցությամբ հայտնում ենք, որ առաջարկությունը ընդունելի է մասնակի և ներկայացված ցանկից հիշյալ ցուցակում կընդգրկվն միայն այն ապրանքները, որոնք ունեն միանման բնութագրեր և դրանք բոլոր պատվիրատուների մոտ հնարավորինս միասնական են:

Միաժամանակ նախագծի 4-րդ կետով նախատեսվում է, որ պետական կառավարման մարմինները ապահովելու են  իրենց համակարգում գործող ՊՈԱԿ-ների կարիքների համար գնումների իրականացումը ՀՀ կառավարության 10/02/11թ.  168-Ն որոշմամբ հաստատված կարգի 14-րդ բաժնով սահմանված ընթացակարգով, բացառությամբ այն ապրանքների և ծառայությունների, որոնք ներառված կլինեն նախագծի 1-ին կետի 6-րդ ենթակետով նախատեսված պայմանագրերում
 

	
	
	Հավելվածի 49-րդ կետում «Արխիվացման ծառայություններ» բառերը առաջարկում ենք փոխարինել «Փաստաթղթային արխիվացման ծառայություններ» բառերով, հաշվի առնելով այն հանգամանքը, որ արխիվային ծառայություն է նաև էլեկտրոնային արխիվացումը, որը, մեր կարծիքով, յուրաքանչյուր մարմնի գործառութային առանձնահատկությունների հաշվառմամբ, չի կարող լինել Նախագծի կարգավորման առարկա
	Ընդունվել է

	5
	ՀՀ առողջապահության նախարարություն
	Հրամանի հավելվածով հաստատվող ցանկի վերնագիրն առաջարկում եմ համապատասխանեցնել հրամանի նախագիծ 1-ին կետում նշված վերնագրին
	Ընդունվել է

	
	
	Պետության կարիքների համար կենտրոնացված կարգով ձեռք բերվող ապրանքների ու ծառայությունների ցանկում առաջարկում եմ ավելացնել նաև ավտոմեքենա, ավտոպահեստամասեր, շինանյութեր, հանդերձանք և անկողնային պարագաներ, տնտեսական, սանհիգիենիկ և լվացքի միջոցներ, գրասենյակային գույք, գրասենյակային և կենցաղային կահույք,

էլեկտրատեխնիկա, ռադիոտեխնիկա և կենցաղային սարքավորումներ
	Չի ընդունվել: Նախագիծը խմբագրվել է, նախատեսելով, որ կենտրոնացված կարգով կատարվող գնումների ցուցակը հաստատվելու է ՀՀ ֆինանսների նախարարության կողմից, որում ներառվելու են միայն այնպիսի ապրանքներ և ծառայություններ, որոնք ունեն միանման բնութագրեր և դրանք բոլոր պատվիրատուների մոտ հնարավորինս միասնական են

	6
	ՀՀ տարածքային կառավարման և զարգացման նախարարություն
	Առաջարկում եմ Նախագծի վերաբերյալ կազմակերպել սեմինար գնումների համակարգողների մասնակցությամբ՝ առաջարկվող փոփոխությունները մանրամասն քննարկելու համար
	Նախագծի հաստատումից հետո նախատեսվում է կազմակերպել վերապատրաստման ծրագրեր

	7
	ՀՀ կրթության և գիտության նախարարություն
	Հստակեցնել նախագծի 3-րդ կետում՝ կենտրոնացված կարգով գնման գործընթացների իրականացման դեպքերը՝ կապված գնման առարկայի գնումների բազային միավորը գերազանցելու կամ չգերազանցելու հետ
	Գնումների բազային միավորը չգերազանցող գնումների կատարման դեպքում գործող կարգը թողնվում է անփոփոխ, ուստի բացակայում է նախագծում դրա վերաբերյալ նշումների կամ հստակեցումների իրականացումը 

	
	
	Հստակեցնել որոշման 4-րդ կետում՝ պետական կառավարման մարմինների կողմից իրենց համակարգում գործող ՊՈԱԿ-ների կարիքների համար ՀՀ կառավարության 10/02/11թ.  N 168-Ն որոշմամբ հաստատված կարգի 14-րդ բաժնով նախատեսված կենտրոնացված կարգով գնման գործընթացների իրականացման դեպքերը՝ կապված գնման առարկայի գնումների բազային միավորը գերազանցելու կամ չգերազանցելու հետ:
	

	
	
	Նախագծի վերնագրում «կատարելու» բառից հետո  ավելացնել «ու պետության կարիքների համար կենտրոնացված կարգով ձեռք բերվող ապրանքների ու ծառայությունների ցանկը հաստատելու» բառերը:
	Նախագիծը խմբագրվել է, նախատեսելով, որ կենտրոնացված կարգով կատարվող գնումների ցուցակը հաստատվելու է ՀՀ ֆինանսների նախարարության կողմից

	8
	ՀՀ մշակույթի նախարարություն
	Նախագծի վերաբերյալ դիտողություններ չունենք:

Միաժամանակ հայտնում ենք, որ ՀՀ մշակույթի նախարարության աշխատակազմը չունի գնումների գործընթացի կազմակերպման համապատասխան ստորաբաժանում և որոշման նախագծից բխող գնումների գործընթացով իրականացնում է հետևյալ գործառույթները. 

1. Գնումների անվանացանկի կազմում, գնումների պլանի լրացումների,                    փոփոխությունների իրականացում, ինչը ներառում է ծանուցում, հիմնավորում և համապատասխան գրության պատրաստում, իսկ 2016 թ. մայիսից՝ նաև էլեկտրոնային գնումների պլանավորման պայմանագրերի կառավարման և գնումների   հաշվետվողականության մոդուլների համակարգի՝ https://armeps.am/ppcm/public/reports համացանցային  ծրագրով,

2.. Պետական բյուջեով նախատեսված ներքին հոդվածային փոփոխություններ կատարելու վերաբերյալ հայտի պատրաստում, իսկ 2016 թ. մայիսից՝  նաև նոր համակարգի՝  https://armeps.am/ppcm/public/reports  համացանցային  ծրագրով,

3. Պետական բյուջեով նախատեսված միջծրագրային փոփոխություններ կատարելու վերաբերյալ հայտի պատրաստում, իսկ  2016 թ. մայիսից՝  նաև  նոր համակարգի՝ https://armeps.am/ppcm/public/reports    համացանցային  ծրագրով,

4. Պաշտոնական գործուղումների նպատակով ավիատոմսերի ամրագրում www.govtravel.am միասնական պետական համակարգի միջոցով և գնում չհանդիսացող ապրանքների աշխատանքների և ծառայությունների ձեռքբերման գնման իրականացում,

5. Գնումների պլանով նախատեսված բոլոր գնման առարկաների մասով գնման պայմանագրերի էլեկտրոնային /clienttreasury.minfin.am/  համակարգ մուտքագրում, 

6. Եռամսյակը մեկ նախարարության և նախարարության  ենթակայությամբ  գործող պետական ոչ առևտրային կազմակերպությունների գնումների վերաբերյալ տեղեկատվությունների /հաշվետվություններ/ ըստ սահմանված կարգի հավաքագրում, ամփոփոում և Գնումների աջակցման կենտրոն ՊՈԱԿ–ին տրամադրում,

7. Էլեկտրոնային գնումների պլանավորման, պայմանագրերի կառավարման և գնումների հաշվետվողականության մոդուլների նոր համակարգ՝  https://armeps.am/ppcm/public/reports համացանցային ծրագրով պատվիատուի ղեկավարի /պայմանագրային պատվիրատուի և պատասխանատու ստորաբաժանման, գնումների համակարգողի  գործառույթների  իրականացում 

Գնումների մասին ՀՀ օրենսդրությամբ նախատեսված հրապարակման ենթակա տեղեկատվության հրապարակման կարգը հաստատելու մասին ՀՀ ֆինանսների նախարարի 2012 թ. դեկտեմբերի 21-ի N 1153-Ն հրամանի համաձայն`  ՀՀ օրենսդրությամբ նախատեսված տեղեկատվությունը գնումների էլեկտրոնային տեղեկատուում` www.gnumner.am կայքում՝ նախարարության և ենթակա հիմնարկների գնումներ կատարելու նպատակով կազմակերպված գնման գործընթացների վերաբերյալ տեղեկատվության  հրապարակեում:


ՀՀ մշակույթի նախարարության կողմից իրականացվող գնումների պլանում ներառված առավել կարևորություն  ներկայացնող ծրագրերից նշենք՝ 08 բաժնի 02 խմբի 07 դասի «05.Հուշարձանների ամրակայում, նորոգում և վերականգնում», 08 բաժնի 03 խմբի 02 դասի «02. «Գրականության հրատարակում», «09 բաժնի 05 խմբի 01 դասի «Երաժշտական, արվեստի և գեղարվեստի դպրոցների համար ուսումնական նոր ծրագրերի, դասագրքերի, մեթոդական ձեռնարկների մշակում և հրատարակում», 08 բաժնի 02 խմբի 02 դասի «01. Մշակութային օբյեկտների հիմնանորոգում», 08 բաժնի 02 խմբի 05 դասի «01. Մշակութային օբյեկտների հիմնանորոգում», 09 բաժնի 05 խմբի 01 դասի «15. Երաժշտական և արվեստի դպրոցների համար երաժշտական գործիքների ձեռքբերում», 08 բաժնի 02 խմբի 03 դասի «01. Մշակութային օբյեկտների հիմնանորոգում», ինչպես նաև 08 բաժնի 06 խմբի 01 դասի «01. Գործադիր իշխանության, պետական կառավարման հանրապետական և տարածքային կառավարման մարմինների պահպանում /նախարարությունների աշխատակազմերի մասով», 01 բաժնի 01 խմբի 01 դասի «04.Գործադիր իշխանության, պետական կառավարման հանրապետական և տարածքային կառավարման մարմինների պահպանում /նախարարների աշխատակազմերի մասով» ծրագրերն են, որոնք այսուհետ իրականացվելու են նախարարության աշխատակազմի կողմից:

Ընդ որում, առանձնապես հարկ ենք համարում նշել, որ «05.Հուշարձանների ամրակայում, նորոգում և վերականգնում» ծրագրի շրջանակներում hուշարձանների ամրակայման, նորոգման և վերականգնման համար անհրաժեշտ շինարարական աշխատանքների, հետախուզման և հնագիտական պեղման, նախագծային փաստաթղթերի մշակման, փորձաքննության, հեղինակային և տեխնիկական հսկողության ծառայությունների գնումներն իրականացվել և այժմ էլ իրականացվում են նախարարության կողմից՝ հաշվի առնելով, որ տվյալ ոլորտում պետական քաղաքականությունն իրականացնող  լիազորված մարմին է հանդիսանում ՀՀ մշակույթի նախարարությունը: 
Հայաստանի Հանրապետության կառավարության 2011 թվականի փետրվարի 10-ի N 168-Ն որոշման  նախագծի համաձայն՝  նախարարության համակարգում գործող պետական ոչ առևտրային կազմակերպությունների կարիքների համար որոշ գնումների իրականացումը պետք է ապահովի նախարարությունը՝ կենտրոնացված կարգով: Վերոնշյալի վերաբերյալ հայտնում ենք, որ  ՀՀ մշակույթի նախարարության ենթակայությամբ գործում է թվով 75 պետական ոչ առևտրային կազմակերպություն, որոնց գնումները հիմնականում ունեն յուրահատկություններ՝ ըստ ոլորտների՝ համերգային, թատերական և այլ, որոնց վերաբերյալ հիմնական ցանկը կցվում է:

 Ելնելով վերոգրյալից՝ գտնում ենք, որ  ներկա վիճակում Հայաստանի Հանրապետության կառավարության 2011 թվականի փետրվարի 10-ի N 168-Ն որոշման նախագծից բխող գործառույթներն անհնար է իրականացնել առանց համապատասխան ստորաբաժանման
	Ընդունվել է ի գիտություն

	ՀՀ սպորտի և երիտասարդության նախարարություն
	Նախագծի հավելվածում ներառել նաև հետևյալ ապրանքներն ու  ծառայությունները` քլոր, լամպ, տնտեսող լամպ, էլեկտրական երկարացման լար, դույլ, աղբարկղ, մաքրող կտոր, փոշի մաքրող կտոր, լվացող նյութ, մաքրող նյութ, օճառ (հեղուկ), զուգարանի թուղթ, հատակ մաքրելու միջոց, ավել, գոգաթիակ, ֆլեշ (հիշողություններ), մկնիկ համակարգչային, համակարգչային ստեղնաշար, ապակի մաքրելու միջոց, բաղադրանյութ (շտրիխ), ֆայլ, մարտկոց, խոզանակ, սպունգ, հանրային հեռախոսային ծառայություն, բջջային հեռախոսային ծառայություն, համակարգչային սարքերի պահպանման և վերանորոգման ծառայություն, գրասենյակային սարքերի պահպանման և վերանորոգման ծառայություն, հակավիրուսային համակարգչային ծրագրային փաթեթ, ավտոմեքենաների վերանորոգման ծառայություն, թերթերի բաժանորդագրման ծառայություն
	Ընդունվել է մասնակի և ներկայացված ցանկից նախագծի հավելվածում ընդգրկվել են միայն այն ապրանքները, որոնք ունեն միանման բնութագրեր և դրանք բոլոր պատվիրատուների մոտ հնարավորինս միասնական են

	10
	ՀՀ տրանսպորտի, կապի և տեղեկատվական տեխնոլոգիաների նախարարություն
	Նախագծից առաջարկում եմ, հանել նախագծի 4-րդ կետը,  քանի որ համակարգի ՊՈԱԿ-ները և առևտրային կազմակերպությունները համաձայն նախագծի 3-րդ կետի, նախագծի 1-ին կետով հաստատված ցանկում ներառված ապրանքների և ծառայությունների գնումներն իրականացնում են որոշման 2-րդ կետի 4-րդ ենթակետով սահմանված կարգով, որից հետո հիմնականում մնում են այնպիսի գնման առարկաներ, որոնք քանակով շատ քիչ են, խմբավորման ենթակա չեն կամ ունեն առանձնահատուկ նշանակություն, որոնց գնումների կենտրոնացումը նպատակահարմար չէ:


	Նախագծով հաստատվող կենտրոնացված կարգով գնման ենթակա ապրանքների ու ծառայությունների ցանկում ներառված են պատվիրատուների կողմից գնման ենթակա ոչ բոլոր ապրանքներն ու ծառայությունները, ուստի լիազորված կառավարման մարմինների կողմից կարող են կենտրոնացված կարգով ձեռքբերվել նշված ցանկից դուրս մնացած ապրանքներ ու ծառայություններ:

Միաժամանակ ՊՈԱԿ-ների գնումները կենտրոնացված կարգով կազմակերպման անհրաժեշտությունը պայմանավորված է այդ կազմակերպությունների մոտ համապատասխան կարողությունների բացակայության, ինչպես նաև գնումները տնտեսապես շահավետ պայմաններով և էլեկտրոնային ձևով իրականացնելու անհրաժեշտությամբ

	
	
	Կից ներկայացնում եմ ՀՀ վարչապետի մոտ 2016 թվականի հոկտեմբերի 26-ին կայացած խորհրդակցության N02.17/[377630]-16 արձանագրության 1.2 կետով տրված հանձնարարականի հիման վրա 02.11.2016թ. թիվ 01/15.3/14723-16 գրությամբ ՀՀ կառավարություն ներկայացված առաջարկությունները 10.02.2011թ. թիվ 168-Ն որոշման մեջ՝ անհետաձգելի (հրատապ) նորոգում պահանջող օբեկտների և ճանապարհաշինական աշխատանքների և ծառայությունների գնման առանձնահատկությունները հաշվի առնող փոփոխություններ կատարելու վերավերյալ:

Առդիր՝ Ի կատարումն ՀՀ վարչապետի մոտ 2016 թվականի հոկտեմբերի 26-ին կայացած խորհրդակցության N02.17/[377630]-16 արձանագրության 1.2 կետով տրված հանձնարարականի.

Հայաստանի Հանրապետությունում բնական և տեխնածին աղետների հետևանքով, ամեն տարի հատկապես գարնանը  ավտոճանապարհների առանձին հատվածներ փլուզվում են, իսկ գնումների և ֆինանասավորման պլանավորման գործող կարգը հնարավորություն չի ընձեռում արագ կերպով ապահովել նշված հատվածների անցանելիությունը, քանի որ անհրաժեշտ գործառույթների (ֆինանսական միջոցների հատկացման որոշման նախագծի մշակում և հաստատում, գնման գործընթացի կազմակերպում, պայմանագրի կնքում) իրականացումը տևում է առնվազն 2 ամիս, իսկ այդ ընթացքում առանց գործող կարգերի պահանջների շրջանցման հնարավոր չի լինում պատշաճ կերպով ապահովել նշված ճանապարհահատվածների անցանելիությունը:

Այս գործընթացը պարզեցնելու համար և հրատապության  հիմքով պետական նշանակության ավտոմոբիլային ճանապարհների և տրանսպորտային օբյեկտների  պետության կարիքների համար անհրաժեշտ ապրանքների, աշխատանքների և ծառայությունների ձեռքբերումը արագացնելու նպատակով առաջարկում եմ.

Հայաստանի հանրապետության կառավարության 2011թ. փետրվարի 10-ի թիվ 168-Ն որոշմամբ հաստատված կարգի 25-րդ կետի 6-րդ ենթակետի բ)  պարբերությունը շարադրել հետևյալ խմբագրությամբ.

<<բ. պետության կարիքների համար գնումների դեպքում Հայաստանի Հանրապետության կառավարության , իսկ պետական նշանակության ավտոմոբիլային ճանապարհների և տրանսպորտային օբյեկտների համար  Հայաստանի Հանրապետության տրանսպորտի , կապի և տեղեկատվական տեխնոլոգիաների նախարարի կողմից անհետաձգելի համարված այլ դեպքերում>>

Անհետաձգելի (հրատապ) նորոգում պահանջող ճանապարհների ֆինանսավորման հարցը առաջարկվում է լուծել հետևյալ կերպ՝
Յուրաքանչյուր տարի Պետական բյուջեի մասին օրենքում <<Պետական նշանակության ավտոմոբիլային ճանապարհների հիմնանորոգում>>,  <<Տրանսպորտային օբյեկտների հիմնանորոգում>> և <<Ավտոճանապարհների պահպանում և շահագործում>> ծրագրերով ներկայացվող ցանկերում` ծրագրի ընդհանուր արժեքի 10%-ի  շրջանակներում  Հայաստանի Հանրապետության տրանսպորտի, կապի և տեղեկատվական տեխնոլոգիաների նախարարությանը  թույլատրել նախատեսել տող <<Անհետաձգելի նորոգում պահանջող ճանապարհների (տրանսպորտային օբեկտների)>>  անվանմամբ: Նշված տողի, ինչպես նաև մյուս օբյեկտների գնման մրցույթի արդյունքում տնտեսված գումարները Հայաստանի Հանրապետության տրանսպորտի, կապի և տեղեկատվական տեխնոլոգիաների նախարարի որոշմամբ՝ ըստ առաջացած անհրաժեշտության և առաջնայնության կվերաբաշխվեն հրատապ հիմնանորոգում պահանջող ճանապարհների և տրանսպորտային օբեկտների նորոգման նպատակով: Եթե ծրագրերի իրականացման արդյունքում անհետաձգելի նորոգում պահանջող ճանապարհների (տրանսպորտային օբեկտների) նորոգման համար պահանջվող գումարը գերազանցի նախապես սահմանված 10% ի չափը, ապա գերազանցող մասը  ՀՀ վարչապետի համաձայնությամբ կլրացվի ՀՀ կառավարության պահուստային ֆոնդի միջոցներից:

«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 23-րդ հոդվածի 2-րդ մասով սահմանված է, որ  պետական կառավարման մարմնի ղեկավարը կառավարության սահմանած կարգով կարող է կատարել այդ մարմնի կողմից իրականացվող յուրաքանչյուր ծրագրի 15% չափաքանակը չգերազանցող ներքին վերաբաշխումներ: Նշված վերաբաշխման գործընթացն արագացնելու համար անհրաժեշտ է Հայաստանի Հանրապետության վարչապետի հանձնարարականը ՀՀ ֆինանսների նախարարությանը՝ ամենամյա պետական բյուջեի  կատարումն ապահովող միջոցառումների մասին որոշումներում  նախատեսել դրույթ, որ  <<անհետաձգելի (հրատապ) համարված  օբեկտների գծով  տնտեսագիտական դասակարգման հոդվածների միջև վերաբաշխումների  վերաբերյալ  ՀՀ ֆինանսների նախարարության  համաձայնությունը տրվում է 1-օրյա ժամկետում:

Տեղեկացնում եմ նաև, որ ելնելով մասնագիտական կարողությունների առկայությունից և կառուցվածքային առանձնահատկություններից մինչև այժմ ճանապարհաշինական ծրագրերի (ճանապարհների պահպանում շահագործում, ճանապարհների հիմնանորոգում, տրանսպորտային օբյեկտների հիմնանորոգում) գնումների կազմակերպման գործընթացում ներգրավվել են՝ ՀՀ տրանսպորտի, կապի տեղեկատվական տեխնոլոգիաների նախարարության աշխատակազմը՝ որպես պատվիրատուի ղեկավար, «Տրանսպորտի ծրագրերի իրականացման գրասենյակ» ՊՀ-ն՝ որպես գնումների համակարգող և <<Հայաստանի ավտոմոբիլային ճանապարհների տնօրինություն>> ՊՈԱԿ-ը՝ որպես պատասխանատու ստորաբաժանում:

Ներկայումս ՀՀ կառավարությանը համապատասխան առաջարկություն է ներկայացվել գործառույթների կրկնությունը բացառելու և օպտիմալացնելու նպատակով «Տրանսպորտի ծրագրերի իրականացման գրասենյակ»ՊՀ-ն և <<Հյուսիս-հարավ ճանապարհային միջանցքի ներդրումային ծրագրի իրականացման կազմակերպության>> ՊՈԱԿ-ը վերակազմակերպման միջոցով <<Հայաստանի ավտոմոբիլային ճանապարհների տնօրինություն>> ՊՈԱԿ-ին միացնելու վերաբերյալ, որի կառուցվածքում, նախատեսվել են համապատասխան կարողություններ(աշխատանքային, տեխնիկական և նյութական ռեսուրսներ) ճանապարհաշինական աշխատանքների և ծառայությունների գնման գործընթացն ամբողջական փուլով կազմակերպելու համար:
Ելնելով վերոգրյալից առաջարկում եմ ՀՀ կառավարության 2011 թվականի փետրվարի 10-ի թիվ 168-Ն որոշմամբ հաստատված կարգի 9-րդ կետը լրացնել նոր 9.1 ենթակետով հետևյալ բովանդակությամբ՝
<<Ճանապարհաշինության ոլորտի լիազոր մարմնի ղեկավարի որոշմամբ պատվիրատուի ղեկավարի, գնումները համակարգողի և պատասխանատու ստորաբաժանման գործառույթների իրականացումը կարող է վերապահվել տվյալ մարմնի համակարգում գործող մասնագիտացված կառույցին>>
	Առաջարկության վերաբերյալ ՀՀ ֆինանսների նախարարության դիրքորոշումը ՀՀ կառավարության աշխատակազմ կներկայացվի առանձին գրությամբ

	ՀՀ տնտեսական զարգացման և ներդրումների նախարարություն
	Նախագծի 4-րդ կետով առաջարկվում է պետական կառավարման մարմինների համակարգում գործող պետական ոչ առևտրային կազմակերպությունների կարիքների համար գնումների գործընթացներն իրականացնել ՀՀ կառավարության 10.02.2011թ. N 168-Ն որոշմամբ հաստատված կարգի 14-րդ բաժնով սահմանված ընթացակարգով` պետական լիազորված մարմնի աշխատակազմի միջոցով, ինչը գտնում ենք ոչ նպատակահարմար` հաշվի առնելով  պետական ոչ առևտրային կազմակերպությունների գնումների ծավալները և պետական կառավարման մարմինների աշխատակազմերի գնումների համակարգողների առկա աշխատանքային ռեսուրսները:

 Միաժամանակ հաշվի առնելով ՀՀ կառավարության 2013 թվականի  դեկտեմբերի 5-ի <Էլեկտրոնային ձևով գնումների կատարման կարգը հաստատելու մասին> N1370-Ն որոշման մեջ լրացում կատարելու մասին ՀՀ կառավարության 2016 թվականի նոյեմբերի 3-ի  N1113-Ն որոշումը` առաջարկում ենք ընդլայնել էլեկտրոնային համակարգի միջոցով  կազմակերպվող  գնումների շրջանակը` նախատեսելով նաև պետական ոչ առևտրային կազմակերպությունների կարիքների համար գնումները նույնպես իրականացնել էլեկտրոնային համակարգի միջոցով
	ՊՈԱԿ-ների գնումները կենտրոնացված կարգով կազմակերպման անհրաժեշտությունը պայմանավորված է այդ կազմակերպությունների մոտ համապատասխան կարողությունների, այդ թվում տեխնիկական, բացակայության, ինչպես նաև գնումները տնտեսապես շահավետ պայմաններով և էլեկտրոնային ձևով իրականացնելու անհրաժեշտությամբ

	ՀՀ սփյուռքի նախարարություն
	      Ներկայացուցչական ծախսերի հոդվածից կատարվող ծախսերը կենտրոնացված կարգով գնման գործընթացում ներառելը ՀՀ սփյուռքի նախարարության համար առաջ է բերում որոշակի դժվարություններ: 

     Անհրաժեշտ է հաշվի առնել այն հանգամանքը, որ աշխարհի տարբեր երկրներից Հայաստան ժամանած հայկական Սփյուռքի ներկայացուցիչները նախարարություն են այցելում օրվա տարբեր ժամերի և հիմնականում ոչ նախնական պայմանավորվածության համաձայն: Հաճախ անհրաժեշտություն է առաջանում շատ կարճ ժամանակահատվածում կազմակերպել նրանց ընդունելու և հյուրասիրելու գործընթացը, ինչն իրականացնել հնարավոր չէ առաջարկվող ընթացակարգի պայմաններում, իսկ մնացած կետերի հետ կապված առաջարկություններ չկան
	ՀՀ կառավարության 10/02/11թ. N 168-Ն որոշման կարգի 25-րդ կետով նախատեսվում է, որ ներկայացուցչական ծախսերի հաշվին գնումները պատվիրատուն կարող է իրականացնել մեկ անձից գնման ձևով, որը նախագծով փոփոխության չի ենթարկվում: Միաժամանակ փոփոխության չի ենթարկվում նաև 1 մլն. դրամը չգերազանցող գնումների կատարման համար գործող մեխանիզմը

	13
	ՀՀ պաշտպանության նախարարություն
	Նախագծի 2-րդ կետի 1-ին ենթակետը առաջարկում ենք շարադրել հետևյալ խմբագրությամբ.

"1) 35-րդ կետի 1-ին ենթակետում «է», 35-րդ կետի 2-րդ ենթակետում «բ» պարբերություններում և 36-րդ կետի 16-րդ ենթակետում "Եվրասիական տնտեսական միության անդամ երկրների" բառերը փոխարինել "Հայաստանի Հանրապետության" բառերով, նպատակ ունենալով խթանել հայրենական արտադրությունը

	Չի ընդունվել, քանի որ դա կհակասի ԵԱՏՄ պայմանագրի դրույթներին: Մասնավորապես ԵԱՏՄ պայմանագրի շրջանակում ՀՀ-ի ստանձնած պարտավորությունների ներքո, եթե տեղական արտադրությանը տրամադրվում է նախապատվություն, ապա այդ ռեժիմի տակ ներառվում են նաև նշված միությանն անդամակցող մյուս պետությունների արտադրանքները ևս:

	
	
	նախագծի 2-րդ կետի 4-րդ ենթակետով լրացվող նոր 91.1 կետով նախատեսվող գնումների գործընթացը, մեր կարծիքով կարող է առաջացնել մի շարք խնդիրներ, մասնավորապես` 

1) եթե մարմնի ղեկավարի կողմից հաստատվում են գնման ենթակա ապրանքների և ծառայությունների տեխնիկական բնութագրերը, մատակարարման պայմանները և ժամկետները, ապա ճիշտ չէ՞, արդյոք, դրանք համաձայնեցնել ոչ միայն նախատեսվող հինգ, այլև տվյալ գնման կարիքն ունեցող մնացած պետական կառավարման մարմինների հետ, քանի որ առանց համաձայնեցման սահմանված մատակարարման պայմանները և ժամկետները կարող են խնդիրներ առաջացնել տվյալ մարմինների ապահովումների կազմակերպման և կարիքների բավարարման գործընթացում, 

2) նախատեսված չէ համեմատաբար մեծ տեսակարար կշիռ ունեցող պետական կառավարման մարմինների որոշման, ինչպես նաև ապրանքների և ծառայությունների տեխնիկական բնութագրերը, մատակարարման պայմանները և ժամկետները համաձայնեցման որոշակի ընթացակարգ, ինչը, կարծում ենք, հնարավոր չի լինի կազմակերպել սահմանված 15 աշխատանքային օրվա ընթացքում,

3) ՀՀ կառավարության 10.02.2011թ. N 168-Ն որոշմամբ կարգի (այսուհետև` Կարգ) 23-րդ կետի համաձայն` գնման առարկայի բնութագրերի կազմման և հաստատման գործառույթն իրականացվում է բացառապես պատասխանատու ստորաբաժանման կողմից, մինչդեռ նախագծով առաջարկվում է տվյալ գործառույթը վերապահել Մարմնի ղեկավարին,

4) անհրաժեշտ է հստակեցնել նաև, թե գնահատող հանձնաժողովի կազմում ընդգրկված անդամներն ինչ սկզբունքով են դասակարգվելու "բացողների" և "գնահատողների", քանի որ "բացողի" կարգավիճակ ունեցող անդամները, ըստ էության, չեն մասնակցում ներկայացված հայտերի գնահատման գործընթացին,

5) անհրաժեշտ է սահմանել "գլխավոր պայմանագիր" հասկացությունը, քանի որ գնումների գործընթացը կարգավորող ՀՀ օրենսդրությամբ նման հասկացություն սահմանված չէ և հարց է առաջանում կարո՞ղ են արդյոք գլխավոր պայմանագրով սահմանվել որոշակի քանակներ, և եթե պայմանագրի գործողությունը վեց ամիս է` դրանում պետք է ներառվեն ամբողջ տարվա, թե՞ վեց ամսվա համար նախատեսված քանակները, միաժամանակ օրենսդրական ի՞նչ հիմնավորմամբ է մինչև գլխավոր պայմանագրի գործողության վեց ամիսը լրանալը կազմակերպվում գնման նոր ընթացակարգը («Գնումների մասին» ՀՀ օրենքի 14-րդ հոդվածի 7-րդ կետը կիրառելի է, թե` ոչ), բացի այդ, նշված ընթացակարգի արդյունքում կնքված կամ մեկ տարվա գործողության ժամկետ ունեցող պայմանագրերը համարվում են գլխավոր պայմանագրեր, թե` ոչ,

6) ի՞նչ իմաստ ունի միակողմանիորեն լուծել առաջին անգամ վեց ամսով կնքված գլխավոր պայմանագիրը, եթե մասնակիցը հրաժարվում է նվազեցնել առաջարկված գինը` եթե լրացել է գլխավոր պայմանագրի գործողության վեցամսյա ժամկետը,

7) եթե մինչև գլխավոր պայմանագրի գործողության վեց ամիսը լրանալը կազմակերպված ընթացակարգի արդյունքում կնքված պայմանագրի գործողության ժամկետը սահմանվում է մեկ տարի, նշանակում է, որ տվյալ պայամանագրի գործողությունը շարունակվում է մինչև հաջորդող բյուջետային տարի, իսկ հաջորդող տարվա համար, ինչպես հայտնի է, հաստատվում է գնման նոր պլան, որում առկա ապրանքներն ու ծառայությունները ձեռքբերելու համար ևս պետք է կազմակերպվի կենտրոնացված գնում,

8) անհրաժեշտ է հստակեցնել նաև, արդյո՞ք գլխավոր պայմանագիրը չի վերածվում գործոնային պայմանագրի, եթե նախատեսվում է միավորի առավելագույն գինը որոշակի գործոնների ազդեցության պարագայում փոփոխելու հնարավորություն: Իսկ եթե գործոնային է, ապա հրավերում պետք է ներառվեն գործոնային պայմանագիր կնքելու համար օրենսդրությամբ նախատեսված դրույթները և հստակ շարադրվեն այն գործոնները, որոնք կարող են հանգեցնել պայմանագրով նախատեսված միավորի առավելագույն գնի փոփոխությանը, ընդ որում, արդյո՞ք փոփոխությունը ենթադրում է միայն գների նվազեցում, թե` նաև ավելացում, որովհետև ավելացումն իր հերթին առաջացնելու է խնդիրներ` կապված ֆինանսական միջոցներ նախատեսելու, և այդ ավելացումը հիմնավորելու հետ,

9) 4-րդ ենթակետի «գ» պարբերությամբ սահմանված դրույթը հակասում է «Գնումների մասին» ՀՀ օրենքի 37-րդ հոդվածի 2-րդ մասով, Կարգի 55-58-րդ կետեով նախատեսված «կայուն» և «գործոնային» պայմանագրերի հասկացություններին,

10) եթե գլխավոր պայմանագրով սահմանվում են գնման ենթակա ապրանքների և ծառայությունների տեխնիկական բնութագրերը, մատակարարման պայմանները և ժամկետները, ապա ո՞րն է դրա հիման վրա համաձայնագիր կնքելու նպատակը, ինչպես նաև կարգավորման առարկան
	1) նախագիծը խմբագրվել է, նախատեսելով, որ կենտրոնացված կարգով գնվող ապրանքների ու ծառայությունների տեխնիկական բնութագրերը, մատակարարման պայմաններն ու ժամկետները կհամաձայնեցվեն հանրապետական գործադիր իշխանության բոլոր մարմինների հետ.
2) նախագիծը խմբագրվել է` համաձայնեցման գործաընթացը 15 աշխատանքային օրվա փոխարեն սահմանելով 25 աշխատանքային օր.
3) նախագծով նախատեսվում է կարգավորել կենտրոնացված գնման ընթացակարգի կազմակերպման համար անհրաժեշտ գնման առարկաների բնութագրերի հաստատման հետ կապված հարաբերությունները, առանց որի հնարավոր չի դառնա ընթացակարգի կազմակերպումը: Ինչ վերաբերում է արդեն կնքված պայմանագրի շրջանակում մարմնի կողմից գնում կատարելուն, հայտնում ենք, որ այդ մասով կարգը չի ենթարկվում փոփոխության, քանզի մինչև կենտրոնացված գնում կատարող մարմնին գնման պահանջ ներկայացնելը, մարմինը ի դեմս պատասխանատու ստորաբաժանման պետք է հաստատի գնման բնութագրերը և նոր միայն դրա հիման վրա ներկայացնի գնման պահանջ.
4) գնահատող հանձնաժողովի գործունեության հետ կապված հարաբերությունները նախագծով չեն ենթարկվում փոփոխության և հանձնաժողովի բոլոր անդամները, անկախ դրանց "բացողների" և "գնահատողների" դասակարգումից, մասնակցում են հայտերի գնահատման աշխատանքներին, իսկ դասակարգումը կիրականացվի ըստ գործող կարգի
5) "Գլխավոր պայմանագիր" հասկացությունը և դրա կնքման գործընթացը սահմանվում է նախագծով, որը համարվում է գնումների մասին օրենսդրության բաղկացուցիչ.
Ինչ վերաբերվում է գլխավոր պայմանագրով որոշակի քանակների սահմանմանը, հայտնում ենք որ այդ պայմանագրերը չեն պարունակելու կոնկրետ քանակներ, իսկ դրանք ի հայտ կգան ամեն անգամ, երբ ըստ պատվիրատուի գնման պահանջի այդ պայմանագրերի հիման վրա կկնքվեն համաձայնագրեր: Միաժամանակ պետք է նկատի ունենալ, որ գլխավոր պայմանագրի գործողությասն արդյունքում եթե կկքնվեն համաձայնագրեր, որոնց կատարման ժամկետը կավարտվի ավելի ուշ, ապա դրանք կավարտվեն համաձայնագրերով սահմանված ժամկետներում.
6) առաջին անգամ կնքվող գլխավոր պայմանագրի գործողության ժամկետը սահմանվում է վեց ամիս և նախագծով չի նախատեսվում դրա միակողմանի լուծում: Այդ ընթացակարգը նախատեսվում է կիրառել հաջորդող` մեկ տարով կնքվող պայմանագրերի ժամանակ.
7) նախատեսված մեխանիզմը ուղղված է հնարավորինս նվազեցված գներով գնումների կատարմանը, որը հավասար կամ ցածր է լինելու բյուջեով տվյալ գնման առարկայի համար պլանավորված նախահաշվային գներին: Միաժամանակ այս մեխանիզմը հնարավորին կապահովի բյուջետային գումարների ճիշտ պլանավորմանը.

8) և 9) նախագծից հանվել է 91.1 կետի 4-րդ նեթակետի "գ" պարբերությունը
10) գլխավոր պայմանագիրը չի կնքվում կոնկրետ որևէ պատվիրատուի կարիքների համար գնումներ կատարելու նպատակով, այլ վերաբերում է բոլոր պատվիրատուներին, որի հիման վրա և ըստ պատվիրատուի պահանջի կնքվում են կոնկրետ մատակարարումներ կատարելու նպատակով համաձայնագրեր


	
	
	Նախագծի 2-րդ կետի 5-րդ ենթակետով լրացվող նոր 98.1-ին կետի համաձայն` հանձնման-ընդունման արձանագրությունների շրջանառությունը իրականացվում է էլեկտրոնային համակարգի միջոցով, սակայն նախագծում որևէ տեղեկություն չկա այդ համակարգի մասին, իսկ եթե առկա է ձևավորված կայուն էլեկտրոնային համակարգ, ապա ի՞նչու դա չկիրառել նաև պետության կարիքների համար իրականացվող այլ գնումների դեպքում
	Ծրագրային ապահովումը նախատեսվում է մշակել նախագիծը հաստատվելուց հետո, ինչով պայմանավորված այդ դրույթի ուժի մեջ մտնելը սահմանվում է 2017թ. ապրիլի 1-ը: Ներկայումս իրականացվում է մրցակցային գործընթաց` նշված ծառայությունը ձեռքբերելու համար: Միաժամանակ նախագծի 98.1 կետում նախատեսվել է, որ գործընթացն իրականացվելու է էլեկտրոնային գնումների համակարգի միջոցով 

	
	
	Հստակեցման կարիք ունի նախագծով հաստատվող հավելվածում կենտրոնացված կարգով գնման ենթակա ապրանքների և ծառայությունների ցանկը կազմելու սկզբունքը (օրինակ` կարտոֆիլը, գազարը ընդգրկվել են, իսկ բազուկը, կաղամբը կամ նմանատիպ այլ ապրանքները ոչ և այլն)
	Նախագիծը խմբագրվել է, նախատեսելով, որ կենտրոնացված կարգով կատարվող գնումների ցուցակը հաստատվելու է ՀՀ ֆինանսների նախարարության կողմից, որում ընդգրկվելու են միայն այն ապրանքներն ու ծառայությունները, որոնք ունեն միանման բնութագրեր և դրանք բոլոր պատվիրատուների մոտ հնարավորինս միասնական են

	ՀՀ արդարադատության նախարարություն (պետական փորձագիտական եզրակացություն)
	Նախագծի 3-րդ կետի 1-ին ենթակետում «պետության հիմնարկները» բառերն անհրաժեշտ է խմբագրել՝ նկատի ունենալով, որ խոսքը պետք է գնա պետական կառավարչական հիմնարկների մասին՝ համաձայն «Պետական կառավարչական հիմնարկների մասին» ՀՀ օրենքի դրույթների
	Չի ընդունվել, հասկացությունը վերցված է "Գնումների մասին" ՀՀ օրենքի 2-րդ հոդվածով տրված սահմանումից

	
	
	Նախագծի 3-րդ կետի 2-րդ ենթակետում  ՀՀ օրենքին արված հղման կապակցությամբ անհրաժեշտ է նկատի ունենալ, որ ՀՀ կառավարության 10/02/11թ. N 168-Ն որոշման հավելվածի 1-ին կետում արդեն նշված են «Գնումների մասին» ՀՀ օրենք (այսուհետ` օրենք)» բառերը, հետևապես նախագծում «Գնումների մասին» ՀՀ օրենքին հղում կատարելիս անհրաժեշտ է նշել միայն «օրենքին» բառը
	Չի ընդունվել, քանզի նախագծի 3-րդ կետով տրվող հանձնարարականի բովանդակությունը նախատեսված չէ ՀՀ կառավարության 10/02/11թ. N 168-Ն որոշմամբ և կարող է տեղիք տալ տարընթերցումների և մեկնաբանությունների

	
	
	Նախագծի 1-ին կետով հաստատվող հավելվածով ներկայացված ապրանքների ցանկի կապակցությամբ գտնում ենք, որ անհրաժեշտ է հիմնավորել վերջիններիս ընտրության չափանիշները, քանի որ պարզ չէ, թե կենտրոնացված կարգով ձեռք բերվող նշված 49 ապրանքները ինչ չափանիշներով են ընտրված
	Նախագիծը խմբագրվել է, նախատեսելով, որ կենտրոնացված կարգով կատարվող գնումների ցուցակը հաստատվելու է ՀՀ ֆինանսների նախարարության կողմից: Նշված ցուցակը հաստատելիս հաշվի է առնվելու դրանում ընդգրկված ապրանքների ու ծառայությունների բնութագրերի հնարավորինս միանման լինելը (հոմոգեն ապրանքներ և ծառայություններ)

	
	
	Նախագծի 2-րդ կետի 4-րդ ենթակետով լրացվող բաժնի 91.1-րդ կետի 2-րդ ենթակետի «բ» պարբերությունում «կետի» բառն անհրաժեշտ է փոխարինել  «ենթակետի» բառով, նախագծի 3-րդ կետի 2-րդ ենթակետում «մասով» բառն անհրաժեշտ է փոխարինել  «ենթակետով» բառով՝ նկատի ունենալով «Իրավական ակտերի մասին» Հայաստանի Հանրապետության օրենքի 41-րդ հոդվածի պահանջները:
	Ընդունվել է

	ՀՀ տնտեսական մրցակցության պաշտպանության պետական հանձնաժողով
	Կենտրոնացված կարգով գնումներ իրականացնելու դեպքում փոքր և միջին ընկերությունների համար կարող են ստեղծվել գնման ընթացակարգերին մասնակցելու խոչընդոտներ (մասնավորապես՝ կնքվելիք պայմանագրով նախատեսված պարտավորությունների կատարման համար պահանջվող «մասնագիտական փորձառություն», «տեխնիկական և ֆինանսական միջոցներ», «աշխատանքային ռեսուրսներ» չափանիշների բավարարման մասով և այլն), ինչը կարող է հանգեցնել ինչպես տվյալ ոլորտից փոքր և միջին բիզնեսի դուրսմղմանը, այնպես էլ կարող է բացասական հետևանքներ թողնել փոքր և միջին ընկերությունների ընդհանուր գործունեության վրա: Հաշվի առնելով վերոնշյալ հանգամանքները` Կենտրոնացված կարգով գնումներ իրականացնելու համակարգի ներդրման դեպքում մրցակցային միջավայրի վրա վերջինիս բացասական ազդեցությունը մեղմելու նպատակով առաջարկում եմ Նախագծում ներառել դրույթներ, որոնք հնարավորություն կտան պահպանելու հետևյալ սկզբունքները.

ա) Կենտրոնացված կարգով գնումներ իրականացնելիս միևնույն բնութագրեր ունեցող գնումները պետք է տարանջատել այնպիսի չափաբաժինների (լոտերի), որոնցից յուրաքանչյուրի ծավալը չպետք է գերազանցի տվյալ գնման առարկայի համար նախորդ երեք տարիների ընթացքում իրականացված գնումների շրջանակներում սահմանված չափաբաժինների ծավալների միջին արժեքը։ Չափաբաժինները սահմանելիս առաջարկում ենք հաշվի առնել նաև պատվիարատու մարմինների աշխարհագրական տեղակայման վայրերն ըստ մարզերի, վարչական շրջանների և այլն։
բ) անհրաժեշտ է նաև ավելացնել Կենտրոնացված կարգով գնումների իրականացման հաճախականությունը և այդ գնումներն իրականացնել առնվազն յուրաքանչյուր եռամսյակը մեկ անգամ՝ շուկայում ապրանքների և ծառայությունների գների նվազման դեպքում տնտեսապես առավել շահավետ պայմաններով գնում իրականացնելու, ինչպես նաև գնման գործընթացի հնարավոր մասնակիցների շրջանակն ընդլայնելու նպատակով։
	Գտնում ենք, որ կենտրոնացված եղանակով իրականացվող գնումներում ցանկացած մեխանիզմի կիրառումը հանգեցնելու է գործընթացներին փոքր և միջին բիզնեսի մասնակցության հնարավորությունների սահմանափակմանը և այդ հանգամանքով պայմանավորված նախագիծը մշակելիս հիմք է ընդունվել այն, որ 

1) հնարավորինս կնորմավորվեն գնման առարկաների բնութագրերը, կձևավորվի ապրանքների ու ծառայությունների գների միասնական բազա, ինչը հնարավորություն կընձեռի բյուջեներում այդ գնումների կատարման համար նախատեսված նախահաշվային գները պլանավորել միասնական մոտեցմամբ. 

2) կատարվող գնումների ծավալների մեծացման ու դրանց որոշակի ժամկետում երաշխավորված մատակարարման հանգամանքը կարող է հանգեցնել գրավչության աստիճանի բարձրացմանը և գների նվազեցմանը:
Միաժամանակ նախագծով սահմանվել է, որ յուրաքանչյուր վեցերորդ ամիսը լրանալու դրությամբ պետք է մրցույթի արդյունքում ունենալ գներ, և եթե դրանք ավելի ցածր են, քան այդ պահին գործող պայմանագիրն է, ապա մատակարարին առաջարկվելու է նվազեցնել գինը, հակառակ դեպքում լուծվելու է վեիջինիս հետ կնքված պայմանագիրը

	16
	ՀՀ ազգային անվտանգության ծառայություն
	Նախագծի վերաբերյալ ՀՀ ԱԱԾ առարկություններ չունի:

Միաժամանակ նկատի ունենալով, որ կենտրոնացված գնումները նախատեսվում է իրականացնել մասնագիտացված մարմնի կողմից, առաջարկում ենք գնման ենթակա ապրանքների ու ծառայությունների ցանկի N 7 «Ձավար» անվանումը փոխարինել «Ձավարեղեն» անվամբ, որն իր մեջ ընդգրկում է ավելի լայն ապրանքների տեսականի: Նպատակահարմար է նշված ցանկում ներառել նաև ՀՀ դեղերի պետական գրանցամատյանում գրանցված դեղորայքը և հնարավորության դեպքում ցանկը մշակել պետական մարմինների հետ համատեղ ավելացնելու միտումով
	Նախագիծը խմբագրվել է, նախատեսելով, որ կենտրոնացված կարգով կատարվող գնումների ցուցակը հաստատվելու է ՀՀ ֆինանսների նախարարության կողմից: Այս կապակցությամբ հայտնում ենք, որ առաջարկությունը ընդունելի է մասնակի և հիշյալ ցուցակում «Ձավար» անվանումը կփոխարինվի  «Ձավարեղեն» անվամբ: Ինչ վերաբերվում է դեղորայքի կենտրոնացված կարգով գնման առաջարկին, ապա այն ընդունելի չէլ, քանի որ ցուցակում ներառվելու են միայն անպիսի ապրանքներ, որոնք ունեն միանման բնութագրեր և դրանք բոլոր պատվիրատուների մոտ հնարավորինս միասնական են

	17
	ՀՀ ԿԱ պետական գույքի կառավարման վարչություն
	Նախագծից հանել 2-րդ կետի 4-րդ ենթակետի 4-րդ մասի "գ" պարբերությունը՝ "մեկ միավորի առավելագույն գինը և դրա փոփոխության հնարավորությունը՝ պայմանավորված տվյալ գլխավոր պայմանագրի շրջանակներում կատարվող գնումների ծավալի և ապրանքների մատակարարման ու ծառայությունների մատուցման պայմանների փոփոխությամբ", քանի որ նույն կետի "ա" պարբերությամբ այդ խնդիրը կարգավորվում է
	Նախագծից հանվել է 2-րդ կետի 4-րդ ենթակետի 4-րդ մասի "գ" պարբերությունը

	
	
	Նախագծի 2-րդ կետի 4-րդ ենթակետի 4-րդ մասի "զ" պարբերությունը  հստակեցնել՝ նշելով, թե գնման պահանջն ու՞մ կողմից է ներկայացվում
	Նախագծի 2-րդ կետի 4-րդ ենթակետի 10-րդ պարբերության համաձայն գնում կատարելու պահանջը ներկայացվում է պատվիրատուի կողմից


	
	
	նախագծի 2-րդ կետի 4-րդ ենթակետի 10-րդ մասում հստակ սահմանել  Պատվիրատուի կողմից գնման պահանջ ներկայացնելու մեխանիզմը (ձևը, ներկայացվող փաստաթղթերը, ժամկետները)
	Ընդունվել է, նախագծի 2-րդ կետի 4-րդ ենթակետի 10-րդ պարբերությամբ նախատեսվել է, որ պատվիրատուն ներկայացնում է գնում կատարելու գրավոր պահանջ` ներկայացնելով նաև մատակարարման պայմաններն ու  ժամկետները, ինչպես նաև  վճարման պայմանները

	
	
	նախագծի 2-րդ կետի 5-րդ ենթակետի 1-ին մասում "փոխանցում է" բառը փոխարինել "փոխանցվում է" բառով
	նախագծի 2-րդ կետի 5-րդ ենթակետի 1-ին մասում "փոխանցում է" բառը փոխարիվել է "տրամադրում է" բառով

	
	
	Միաժամանակ հարկ եմ համարում նշել, որ պետական կառավարման մարմինների համակարգում գործող ՊՈԱԿ-ների կարիքների համար գնումների գործընթացների իրականացումը ՀՀ կառավարության 10.02.2011թ. N 168-Ն որոշմամբ հաստատված կարգի 14-րդ բաժնով սահմանված ընթացակարգով` պետական լիազորված մարմնի աշխատակազմի միջոցով` գտնում ենք աննպատակահարմար, քանի որ անհամադրելի են ՊՈԱԿ-ների գնումների ծավալներն ու պետական կառավարման մարմինների աշխատակազմերի գնումները համակարգող աշխատակիցների թվաքանակը: 
Առաջարկում եմ ՊՈԱԿ-ների կողմից կատարվող գնումները նույնպես ընդգրկել էլեկտրոնային գնումների համակարգում: 


	Գտնում ենք, որ տվյալ դեպքում բացակայում է նման խնդիրը, քանզի ըստ սահմանված կարգի այդ գործընթացները իրականացվելու խմբավորված` մեկ ընթացակարգի միջոցով` էլեկտրոնային գնումների համակարգի միջոցով, այլ ոչ թե ըստ յուրաքանչյուր ՊՈԱԿ-ի կարիքի: Ընդ որում այդ կազմակերպությունների դեպքում կենտրոնացված կարգով կատարվող գնումների պլանը հաստատում է մարմնի ղեկավարը: 

	18
	ՀՀ ազգային վիճակագրական ծառայություն
	Նախագծի հավելվածում` կենտրոնացված կարգով գնման ենթակա ապրանքների և ծառայությունների ցանկում ներառել նաև տրանսպորտային միջոցների տեխնիկական սպասարկման ծառայությունները:

Միաժամանակ, հարկ է նշել, որ պարզաբանման կարիք ունի Նախագծի 3-րդ կետը, պայմանավորված այն հանգամանքով, որ պետական մարմինների կողմից Նախագծի հավելվածի ցանկում նշված որոշ ապրանքատեսակներ /սուրճ, շաքարավազ, թեյ/ ձեռք են բերվում ներկայացուցչական ծառայությունների գնման շրջանակում
	ՀՀ կառավարության 10/02/11թ. N 168-Ն որոշման կարգի 25-րդ կետով նախատեսվում է, որ ներկայացուցչական ծախսերի հաշվին գնումները պատվիրատուն կարող է իրականացնել մեկ անձից գնման ձևով, որը նախագծով փոփոխության չի ենթարկվում: Միաժամանակ փոփոխության չի ենթարկվում նաև 1 մլն. դրամը չգերազանցող գնումների կատարման համար գործող մեխանիզմը:

Ինչ վերաբերում է տրանսպորտային միջոցների տեխնիկական սպասարկման ծառայություններին, ապա հայտնում ենք, որ նախագիծը խմբագրվել է, նախատեսելով, որ կենտրոնացված կարգով կատարվող գնումների ցուցակը հաստատվելու է ՀՀ ֆինանսների նախարարության կողմից, որում կներառվեն միայն այն գնումները, որոնք ունեն միանման բնութագրեր և դրանք բոլոր պատվիրատուների մոտ հնարավորինս միասնական են

	19
	ՀՀ մարդու իրավունքների պաշտպան
	Նախագծի 2-րդ կետի 4-րդ ենթակետով նախատեսվում է ՀՀ կառավարության 10/02/11թ. N 168-Ն որոշման 1-ին կետով հաստատված N 1 հավելվածը լրացնել նոր 91.1 կետով, որի 2)-րդ ենթակետի (ա) պարբերության համաձայն՝ կենտրոնացված կարգով ձեռք բերվող ապրանքների ու ծառայությունների ցանկը հաստատվելուց կամ դրանում փոփոխություն կատարելուց հետո 15 աշխատանքային օրվա ընթացքում մարմնի ղեկավարը` հաստատում է կենտրոնացված կարգով ձեռք բերման ենթակա ապրանքների ու ծառայությունների տեխնիկական բնութագրերը, մատակարարման պայմանները և ժամկետները` դրանք նախապես համաձայնեցնելով այն հինգ պետական կառավարման մարմինների հետ, որոնց կարիքների համար տվյալ գնման առարկայի ձեռբերումը գնման ընթացակարգը հայտարարվելու տարվա համար հաստատված գնումների պլանի համաձայն ունեն համեմատաբար մեծ տեսակարար կշիռ:
Ավելին, Նախագծի վերաբերյալ տեղեկանք-հիմնավորմամբ նշվում է, որ կենտրոնացված գնման ընթացակարգերը կկազմակերպվեն համագործակցելով տվյալ ապրանքի գծով համեմատաբար խոշոր գնումներ կատարող թվով հինգ պատվիրատուների հետ և կնքված պայմանագրերը կվերաբերեն պետական կառավարման համակարգում գործող բոլոր պատվիրատուներին, ՊՈԱԿ-ներին և ՓԲԸ-ներին: 

Միաժամանակ, Նախագծի 91.1 կետի 4-րդ կետի (զ) պարբերությամբ սահմանվող՝ ընտրված մասնակցի հետ կնքվող գլխավոր պայմանագրում նախատեսվող պայմաններից մեկն այն է, որ գլխավոր պայմանագրի հիման վրա համաձայնագիրը կնքվում է մարմնի կողմից` նման պահանջ ներկայացվելու օրվան հաջորդող 5 աշխատանքային օրվա ընթացքում, իսկ կանխավճար նախատեսվելու դեպքում` 10 աշխատանքային օրվա ընթացքում: Մարմինը գնման պահանջը ստանալու օրվան հաջորդող երկու աշխատանքային օրվա ընթացքում գլխավոր պայմանագիրը կնքած անձին ներկայացնում է համաձայնագիր կնքելու և պայմանագրի (կանխավճարի) ապահովում ներկայացնելու պահանջ` կցելով կնքվելիք համաձայնագրի նախագիծը:

Նախ, «նման պահանջ» ձևակերպումից պարզ չէ, թե պահանջն իր մեջ ինչ է ներառում: Պարզ չէ նաև, թե նշված համաձայնագիրը կենտրոնացված կարգով ձեռք բերման ենթակա ապրանքների ու ծառայությունների մատակարարման և վճարման ժամկետների ինչ պայմաններ է ներառելու, արդյո՞ք պետական կառավարման համակարգում գործող մյուս պատվիրատուները կարող են մարմնին ներկայացվող գնման պահանջում սահմանել գլխավոր պայմանագրով սահմանված պայմաններից տարբերվող պայմաններ, որոնք կներառվեն նաև համաձայնագրի նախագծում:

Ելնելով վերոգրյալից՝ առաջարկում ենք Նախագծի 91.1 կետի 4-րդ կետի (զ) պարբերությամբ հստակորեն սահմանել, թե ինչ պահանջի հիման վրա են կնքվում նշված համաձայնագրերը և արդյո՞ք պետական կառավարման համակարգում գործող մյուս պատվիրատուները կարող են սահմանել կենտրոնացված կարգով ձեռք բերման ենթակա ապրանքների ու ծառայությունների մատակարարման և վճարման ժամկետներ և այլ պայմաններ:
	Ընդունվել է, նախագծի 2-րդ կետի 4-րդ ենթակետի 10-րդ պարբերությամբ նախատեսվել է, որ պատվիրատուն ներկայացնում է գնում կատարելու գրավոր պահանջ` ներկայացնելով նաև մատակարարման պայմաններն ու  ժամկետները, ինչպես նաև  վճարման պայմանները

	ՀՀ ԳՆ սննդամթերքի անվտանգության պետական ծառայություն
	Նախագծի նախաբանում հստակեցնել ընդունման իրավական հիմքը
	Ընդունվել է

	
	
	Նախագիծը համապատասխանեցնել «Իրավական ակտերի մասին» ՀՀ օրենքի 41-րդ հոդվածի 4-րդ մասի պահանջներին
	Ներկայացված առաջարկությունները վերաբերում են իրավական տեխնիկային, որի վերաբերյալ ՀՀ արդարադատության նախարարությունը չի ներկայացրել առաջարկություններ

	
	
	Նախագծի 1-ին կետը շարադրել ՀՀ կառավարության 10/02/11թ. N 168-Ն որոշման մեջ կատարվող լրացման ձևով 


	

	
	
	Նախագծի 2-րդ կետի 4-րդ ենթակետը շարադրել հետևյալ խմբագրությամբ՝
«4) N1 hավելվածը լրացնել հետևյալ բովանդակությամբ նոր բաժնով.»:
	Ընդունվել է այլ խմբագրությամբ

	ՀՀ ջրային տնտեսության պետական կոմիտե
	Նախագծի 2-րդ կետի 4-րդ ենթակետով ներկայացված բաժնի 91.1 կետի 4-րդ ենթակետի "ա" պարբերությունում "նոր ընթացակարգի արդյունքում ընտրված մասնակցի հետ" բառերից հետո լրացնել "կկնքվի գլխավոր պայմանագիր, որը ուժի մեջ կմտնի նախկին կնքված գլխավոր պայմանագրի լուծման դեպքում:"
	Նոր ընթացակարգի արդյունքում կնքված գլխավոր պայմանագրի ուժի մեջ մտնելու հետ կապված հարաբերությունները կանոնակարգված են նախագծի 1-ին կետի 6-րդ ենթակետով ներկայացված բաժնի 91.1 կետի 4-րդ ենթակետի «բ» պարբերությամբ

	
	
	hստակեցնել՝ պատվիրատուն համաձայնագիր կնքում է ինչպիսի ժամանակահատվածի համար (ամսական, եռամսյակային, տարեկան)
	Նախագծի 1-ին կետի 6-րդ ենթակետի 10-րդ պարբերությամբ նախատեսվել է, որ պատվիրատուն ներկայացնում է գնում կատարելու գրավոր պահանջ` ներկայացնելով նաև մատակարարման պայմաններն ու  ժամկետները, ինչպես նաև  վճարման պայմանները

	
	
	Սահմանել՝ որ դեպքերում պայմանագիր կնքած անձը կարող է զրկվել համաձայնագիր կնքելու իրավունքից
	Նշված հարաբերություները կարգավորված են «Գնումների մասին» ՀՀ օրենքի 33-րդ հոդվածով

	ՀՀ Տավուշի մարզպետարան
	Առաջարկվում է պետության կարիքների համար կենտրոնացված կարգով ձեռք բերվող ապրանքների ու ծառայությունների ցանկում ներառել դեղորայքը և բժշկական սարքավորումները
	Նախագիծը խմբագրվել է, նախատեսելով, որ կենտրոնացված կարգով կատարվող գնումների ցուցակը հաստատվելու է ՀՀ ֆինանսների նախարարության կողմից, որում կներառվեն  միայն անպիսի ապրանքներ, որոնք ունեն միանման բնութագրեր և դրանք բոլոր պատվիրատուների մոտ հնարավորինս միասնական են

	Գնումների աջակցման կենտրոն
	Նախագծի 2-րդ կետի 1-ին ենթակետը «ուժը կորցրած ճանաչել» բառերից հետո լրացներ «35-րդ կետի 1-ին ենթակետի «է» պարբերությունը» բառերով, հաշվի առնելով, որ ՀՀ կառավարության 10.02.2011թ. N168-Ն որոշմամբ հաստատված կարգի 35-րդ կետի 2-րդ ենթակետի «բ» պարբերության և 36-րդ կետի 16-րդ ենթակետի ուժը կորցրած ճանաչվելու պայմաններում, ըստ էության, վերանում է նաև 35-րդ կետի 1-ին ենթակետի «է» պարբերությամբ նախատեսված հայտարարության անհրաժեշտությունը:
	Ընդունվել է

	
	
	Նախագծի 2-րդ կետի 3-րդ ենթակետը «գրավոր հավաստումը» բառերից հետո լրացնել «,ինչպես նաև հաշիվ-ապրանքագրերի պատճենները (եթե կիրառելի են)» բառերով: 

Գտնում ենք, որ անհրաժեշտ է նախատեսել հաշիվ-ապրանքագրի պատճենի, որպես Կարգի 65-րդ կետի 1-ին ենթակետով նախատեսված որակավորման չափանիշը հիմնավորող փաստաթղթի, ներկայացման պարտադիր պայման, բացառությամբ այն դեպքերի, երբ գնման գործընթացի մասնակիցների կողմից նշված փաստաթղթի ներկայացումը օբյեկտիվորեն անհնար է (օրինակ, ֆիզ.անձի դեպքում)
	Չի ընդունվել է, նկատի ունենալով, որ հարկային օրենսդրության համաձայն անհատ ձեռնարկատեր չհամարվող ֆիզիկական անձը չի կարող դուրս գրել հաշիվ-ապրանքագիր

	
	
	Նախագծի 2-րդ կետի 4-րդ ենթակետով լրացված նոր՝ 91.1 կետի 2-րդ  ենթակետի՝

 1) «ա» պարբերության «մատակարարման պայմանները» բառերից հետո հանել  «և ժամկետները» բառերը: 

Հաշվի առնելով, որ ըստ Նախագծի, առաջին անգամ կենտրոնացված կարգով կնքվող գլխավոր պայմանագրի գործողության ժամկետը սահմանվում է վեց ամիս, գտնում ենք, որ յուրաքանչյուր պատվիրատուի կարիքների համար կենտրոնացված կարգով ձեռք բերման ենթակա ապրանքների և ծառայութունների մատակարարման ժամկետները պետք է սահմանվեն  Նախագծի 2-րդ կետի 4-րդ ենթակետով լրացված նոր՝ 91.1 կետի 4-րդ  ենթակետի «զ» պարբերությամբ նախատեսված՝ գլխավոր պայմանագրի հիման վրա կնքվող համաձայնագրով՝  պատվիրատուի կողմից ներկայացված գնման պահանջին համապատասխան: 
2) Առաջարկում ենք սահմանել Նախագծի 2-րդ կետի 4-րդ ենթակետով լրացված նոր՝ 91.1 կետի 2-րդ  ենթակետի «բ» պարբերությամբ նախատեսված գնահատող հանձնաժողովի գործունեության առանձնահատկությունները՝ հաշվի առնելով գնահատող հանձնաժողովի գործունեության վերաբերյալ գնումների մասին ՀՀ օրենսդրությամբ նախատեսված կարգավորումները:
3) «ա» պարբերությունը՝ «որոնց կարիքների համար տվյալ գնման առարկայի», ինչպես նաև  «բ» պարբերությունը «յուրաքանչյուր գնման առարկայի» բառերից հետո լրացնել «կամ գնման առարկայի նմանատիպ խմբի» բառերով:

 Նշված առաջարկը պայմանավորված է Նախագծի 1-ին կետով սահմանված հավելվածի համաձայն հաստատված ցանկում ներառված ապրանքների և ծառայությունների խմբավորման հնարավորությամբ: Գտնում ենք, որ գնման առարկայի նմանատիպ խմբում ներառված՝ առանձին բնութագրեր ունեցող ապրանքները և ծառայությունները կարող են ներկայացվել գնման նույն ընթացակարգի առանձին չափաբաժիններով:
	1) Չի ընդունվել, քանզի ժամկետ պետք է սահմանվի, որը տվյալ դեպքում կլինի համաձայնագիր կնքելու նպատակով ներկայացվող գնման պահանջին կցվող ժամանակացույցը

 2) Ընդունվել է, նախագծի 91.1 կետի 1-ին պարբերությամբ սահմանվել է, որ գնման գործընթացի կազմակերպման ժամանակ գործում են սույն կարգի   6-րդ և 7-րդ բաժիններով սահմանված պահանջները՝ հաշվի առնելով ներքոհիշյալ առանձնահատկությունները
3) Նախագծի 91.1 կետի 2-րդ ենթակետի "ա" և "բ" պարբերություններով նախատեսվել է, որ գնման բնութագրերը համաձայնեցվում են հանրապետական գործադիր իշխանության բոլոր մարմինների հետ, իսկ գնահատող հանձնաժողովում կընդգրկվեն ներկայացուցիչներ այն հինգ պատվիրատուներից, որոնց կարիքների համար տվյալ գնման առարկայի, իսկ գնման ընթացակարգը չափաբաժիններով կազմակերպվելու դեպքում գնման առարկայի նմանատիպ խմբի ձեռքբերումը ընթացակարգը հայտարարվելու տարվա համար հաստատված գնումների պլանի համաձայն ունեն համեմատաբար մեծ տեսակարար կշիռ


	
	
	Նախագծի 2-րդ կետի 4-րդ ենթակետով լրացված նոր՝ 91.1 կետի 4-րդ  ենթակետի «գ» պարբերության գործնական կիրառման ընթացքում տարակերպ մեկնաբանություններից խուսափելու նպատակով առաջարկում ենք ենթաօրենսդրական մակարդակով սահմանել գլխավոր պայմանագրի շրջանակներում կատարվող գնումների ծավալի և ապրանքների մատակարարման և ծառայությունների մատուցման պայմանների փոփոխությամբ պայմանավորված՝ գլխավոր պայմանագրի մեկ միավորի առավելագույն գնի փոփոխության հնարավոր դեպքերը և կարգը, նախատեսելով բոլոր այն պայմանները (գործոնները), որոնց փոփոխությամբ գլխավոր պայմանագրի մեկ միավորի առավելագույն գինը կարող է փոփոխվել
	Նախագծի 91.1 կետի 4-րդ  ենթակետի «գ» պարբերությունը հանվել է

	
	
	Հաշվի առնելով, որ «Գնումների մասին» ՀՀ օրենքի 32-րդ հոդվածի 1-ին մասի համաձայն՝ պայմանագրի ապահովում ներկայացնելու պահանջի հիման վրա, այն ստանալու օրվանից հինգ օրացուցային օրվա ընթացքում ընտրված մասնակիցը պարտավոր է ներկայացնել պայմանագրի ապահովում, ուստի գտնում ենք, որ մարմնի կողմից համաձայնագրի  կնքման համար վերոհիշյալ պարբերությամբ նախատեսված ժամկետի պահպանումը կարող է էական բարդություններ առաջացնել: 
Ելնելով վերոգրյալից՝ առաջարկում ենք Նախագծի 2-րդ կետի 4-րդ ենթակետով լրացված նոր՝ 91.1 կետի 4-րդ  ենթակետի «զ» պարբերության 1-ին նախադասությունը  շարադրել հետևյալ խմբագրությամբ. «գլխավոր պայմանագրի հիման վրա համաձայնագիրը կնքվում է մարմնի կողմից, նման պահանջ ներկայացնելու օրվան հաջորդող 10 աշխատանքային օրվա ընթացքում, այդ թվում նաև կանխավճար նախատեսվելու դեպքերում»
	Չի ընդունվել նկատի ունենալով, որ պայմանագրի ապահովումը ներկայացվում է միակողմանի հաստատված տուժանքի ձևով, որի ներկայացումը` ի տարբերություն կանխավճարի ապահովման, գործնականում չի ենթադրում հարաբերություն այլ մարմինների կամ կառույցների հետ

	
	
	Առաջարկում ենք Նախագծի 1-ին կետով սահմանված հավելվածի համաձայն հաստատված ապրանքների և ծառայությունների ցանկից հանել ցանկի 25-րդ և 26-րդ կետերով նախատեսված ապրանքները, ինչպես նաև ցանկի 48-րդ և 49-րդ կետերով նախատեսված ծառայությունները: Միաժամանակ, առաջարկում ենք հիշյալ ցանկը լրացնել նոր՝ «ինտերնետային կապի ծառայություններ» տողով:
	Նախագիծը խմբագրվել է, նախատեսելով, որ կենտրոնացված կարգով կատարվող գնումների ցուցակը հաստատվելու է ՀՀ ֆինանսների նախարարության կողմից: 

	25
	ՀՀ Ազգային Ժողովի աշխատակազմ
	Դիտողություններ և առաջարկություններ չեն ներկայացվել


	

	26
	ՀՀ կառավարության աշխատակազմ
	Դիտողություններ և առաջարկություններ չեն ներկայացվել


	

	27
	ՀՀ միջազգային տնտեսական ինտեգրման և բարեփոխումների նախարարություն
	Դիտողություններ և առաջարկություններ չեն ներկայացվել


	

	28
	ՀՀ գյուղատնտեսության նախարարություն
	Դիտողություններ և առաջարկություններ չեն ներկայացվել


	

	29
	ՀՀ բնապահպանության նախարարություն
	Դիտողություններ և առաջարկություններ չեն ներկայացվել


	

	30
	ՀՀ արտաքին գործերի նախարարություն
	Դիտողություններ և առաջարկություններ չեն ներկայացվել
	

	31
	ՀՀ էներգետիկ ենթակառուցվածքների և բնական պաշարների նախարարություն
	Դիտողություններ և առաջարկություններ չեն ներկայացվել
	

	32
	ՀՀ անշարժ գույքի կադաստրի պետական կոմիտե
	Դիտողություններ և առաջարկություններ չեն ներկայացվել
	

	33
	ՀՀ քաղաքաշինության պետական կոմիտե
	Դիտողություններ և առաջարկություններ չեն ներկայացվել


	

	34
	ՀՀ քաղաքացիական ծառայության խորհուրդ
	Դիտողություններ և առաջարկություններ չեն ներկայացվել
	

	35
	ՀՀ ոստիկանություն
	Դիտողություններ և առաջարկություններ չեն ներկայացվել
	

	36
	ՀՀ գլխավոր դատախազություն
	Դիտողություններ և առաջարկություններ չեն ներկայացվել


	

	37
	ՀՀ կենտրոնական ընտրական հանձնաժողով
	Դիտողություններ և առաջարկություններ չեն ներկայացվել
	

	38
	ՀՀ հանրային ծառայությունները կարգավորող հանձնաժողով
	Դիտողություններ և առաջարկություններ չեն ներկայացվել
	

	39
	ՀՀ հանրային հեռուստաընկերության խորհուրդ
	Դիտողություններ և առաջարկություններ չեն ներկայացվել
	

	40
	ՀՀ դատական դեպարտամենտ
	Դիտողություններ և առաջարկություններ չեն ներկայացվել
	

	41
	ՀՀ հեռուստառադիոյի ազգային հանձնաժողով
	Դիտողություններ և առաջարկություններ չեն ներկայացվել
	

	42
	ՀՀ հատուկ քննչական ծառայություն
	Դիտողություններ և առաջարկություններ չեն ներկայացվել
	

	43
	ՀՀ քննչական կոմիտե
	Դիտողություններ և առաջարկություններ չեն ներկայացվել
	

	44
	ՀՀ պետական պահպանության ծառայություն
	Դիտողություններ և առաջարկություններ չեն ներկայացվել
	

	45
	ՀՀ պետական եկամուտների կոմիտե
	Դիտողություններ և առաջարկություններ չեն ներկայացվել


	

	46
	ՀՀ միջուկային անվտանգության կարգավորման պետական կոմիտե
	Դիտողություններ և առաջարկություններ չեն ներկայացվել
	

	47
	ՀՀ քաղաքացիական ավիացիայի գլխավոր վարչություն
	Դիտողություններ և առաջարկություններ չեն ներկայացվել
	

	48
	ՀՀ ՏԿՆ միգրացիոն պետական ծառայություն
	Դիտողություններ և առաջարկություններ չեն ներկայացվել
	

	49
	ՀՀ ԱՍՀՆ սոցիալական ապահովության պետական ծառայություն
	Դիտողություններ և առաջարկություններ չեն ներկայացվել
	

	50
	ՀՀ գիտության պետական կոմիտե
	Դիտողություններ և առաջարկություններ չեն ներկայացվել
	

	51
	Պետական արարողակարգի ծառայություն
	Դիտողություններ և առաջարկություններ չեն ներկայացվել
	

	52
	ՀՀ Սյունիքի մարզպետարան
	Դիտողություններ և առաջարկություններ չեն ներկայացվել
	

	53
	ՀՀ Լոռու մարզպետարան
	Դիտողություններ և առաջարկություններ չեն ներկայացվել
	

	54
	ՀՀ Գեղարքունիքի մարզպետարան
	Դիտողություններ և առաջարկություններ չեն ներկայացվել
	

	55
	ՀՀ Վայոց Ձորի մարզպետարան
	Դիտողություններ և առաջարկություններ չեն ներկայացվել
	

	56
	ՀՀ Շիրակի մարզպետարան
	Դիտողություններ և առաջարկություններ չեն ներկայացվել
	

	57
	ՀՀ Արագածոտնի մարզպետարան
	Դիտողություններ և առաջարկություններ չեն ներկայացվել
	

	58
	ՀՀ Արարատի մարզպետարան
	Դիտողություններ և առաջարկություններ չեն ներկայացվել
	

	59
	ՀՀ Արմավիրի մարզպետարան
	Դիտողություններ և առաջարկություններ չեն ներկայացվել
	

	60
	ՀՀ Կոտայքի մարզպետարան
	Դիտողություններ և առաջարկություններ չեն ներկայացվել


	

	61
	Երևանի քաղաքապետարան
	Դիտողություններ և առաջարկություններ չեն ներկայացվել


	

	62
	ՀՀ Սահմանադրական դատարանի աշխատակազմ
	Սահմանված ժամկետում դիտողությունների և առաջարկությունների վերաբերյալ դիրքորոշում չի ստացվել
	


